
திருக்குறள் எளிய உரை பொருள்

84. பேதைமை

(முட்டாளாக இருக்கக் கூடாது)

பேதைமை என்பது ஒன்று யாது? எனின், ஏதம் கொண்டு, ஊதியம் போகவிடல், 831 முட்டாள்தனம் என்று சொல்லக் கூடியது எது என்றால், குற்றமான காரியத்தைச் செய்து நன்மையான காரியத்தைச் செய்யாமல் கைவிடுவது.

பேதைமையுள் எல்லாம் பேதைமை, காதன்மை கை அல்லதன்கண் செயல். 832 முட்டாள்தனம் எல்லாவற்றிலும் பெரிய முட்டாள் தனமானது, கெட்ட காரியங்களில் ஆசை வைத்து அதனால் அவதிப்படுவது. நாணாமை, நாடாமை, நார் இன்மை, யாது ஒன்றும் பேணாமை, - பேதை தொழில். 833 தகாததை (கெட்டதை) செய்ய வெட்கப்படாமல் ஒரு தொழிலைத் தேடாமல் இருப்பது நல்ல காரியம் எதையும் விரும்பாமல் இருப்பது, அன்பு செலுத்தாமல் இருப்பது இவை எல்லாம் முட்டாள்தனத்தின் அடையாளங்கள. ஒதி உணர்ந்தும், பிறர்க்கு உரைத்தும், தான் அடங்காப் பேதையின் பேதையார் இல். 834 நல்ல நூல்களைப் படித்தும், அவற்றின் கருத்தை அறிந்தும், பிறருக்கு அவற்றை எடுத்துச் சொல்லியும், தான் அந்த வழியில் நடக்காத முட்டாளைப் போல் பெரிய முட்டாள் எவரும் இல்லை.

ஒருமைச் செயல் ஆற்றும், பேதை-எழுமையும்

தான் புக்கு அழுந்தும் அளறு ! 835 முட்டாள்தனத்தின் காரணமாக மூடன் ஏழு தலைமுறைகளிலும் இகழ்ந்து பேசப்படும் துன்பத்தை இந்தப் பிறப்பிலேயே ஒருவன் அனுபவித்துவிடுவான்.

